
W XIII stalatim niedalek Tëchòmia żëlë lëdze, chtërny zbùdowelë gród nad 

Tëchòmsczim Jezorã. Niedalek mieszkałë téż stolemë. Bëło tam téż młodé 

dzéwczã, chtërno miało miono Gréta. Mia jasné włosë i snôżé, mòdré òczë. 

Wszëtcë knôpi sã w ni kòchelë, a nawetka stolemë. Jeden stolem, chtëren 

zwôł sã Jónk, béł baro zakòchóny w Gréce. Długò do ni sã przëslécył, jaż w 

kùńcu Gréta zgòdza sã na pòtkanié i òd tegò czasu pòstanowilë bëc razã. Ale 

pò rokù Jónk zmërkôł, że Gréta sã òd niegò òdsuwô i nie je ju takô miłô. Jónk 

spitôł sã ji, czemù tak je, a òna mù wëznała ze smùtkã, że zakòcha sã w 

jinym knôpie. 

 



Stolem béł baro zaskòczony.  

-  Chto to je? Jak òn wëzdrzi?- zapitôł.   

-Òn je człowiekã, co mô bruné włosë i òczë - òdpòwiedzała cëchò Gréta. 

-  Ale doch òn je czëstim mòjim procemnikã! Jak długò to ju dérëje? – 

dopëtiwôł znerwòwóny Jónk. 

 – Ju sztërë miesące- òdrzekła Gréta.  

Stolem Jónk béł mòckò zajiscony. Ni mógł zniesc tegò, że jegò Gréta kòchô 

kògòs jinszégò.  

– Gréta z nama je kùńc- rzekł stolem.  

Pòtemù z całi sëłë ùderził w gród i rozwalił wszëtczé chëcze. Gréta żałowała, 

że zraniła stolema Jónka, ale miłota nie wëbiérô. Do dzysôdnia lëdze gôdają, 

że gród rozpôdł sã przez stolema ò złómónym sercu. 

 


